
tAropaniShat

તારોપનિષત્

ૐ નમઃ શિવાય ।
અથ હૈનાં બ્રહ્મરન્ધ્રે તારિણીમાપ્નોતિ ।
તારયીતીતિ તારા । તારા સ્યાદર્દ્વપઞ્ચાક્ષરરૂપા
બ્રહ્મવિષ્ણુમહેશ્વરસદાશિવબિન્દુમેલનરૂપા વિદ્યા । તથા પ્રથમં
ભુવનામુચ્ચરેત્ । વ્યોમજ્વલનેન્દિરાકલાબિન્દુમેલનરૂપા । તતો
વધૂમુચ્ચરેત્ । ષોડશહલતૂર્યસ્વરબિન્દુમેલનરૂપા । તતઃ
કૂર્ચમ્ વ્યોમષષ્ઠસ્વરબિન્દુમેલનરૂપમ્ । નીલાખ્યા સરસ્વતી ।
ઇમામધીયાનસ્તર્કાગમપુરાણાકાવ્યાદિવાગીશ્વરો ભવતિ । તારાદિકાસ્ત્રાન્તા
ચેત્ તારા ભવતિ । એતસ્યા જ્ઞાનમાત્રેણ જીવન્મુક્તો ભવેદ્ વૈ ।
તામેત્ય સર્વવિદ્યાજ્ઞાનવાન્ ભવતિ ।
વારત્રયં યઃ પઠેત્ સ સન્યાસિ શિવ ઇવ
સર્વદેવમયો ભવતિ । તારરહિતા પુનરેકજટા ભવતિ ।
એતદ્રૂપામધીયાના સમાનફલદા । નાત્ર મિત્રામિત્રાદિવિચારણા ।
સિદ્ધવિદ્યાનામાસાં ફલં દક્ષિણાવત્ । અથાતો મન્ત્રાન્
જલસુદ્ધિક્ષાલનાચમનકરાક્ષતપ્રક્ષેપ-
ત્રિવિધવિઘ્નોત્સારણભૂમ્યભિમન્ત્રણં
જલાભ્યુક્ષણકુસુમશુદ્ધિયન્ત્રનિર્માણરૂપાનાગમવાદી લિખેત્ ।
એકલિઙ્ગે  પિતૃભૂમૌ ચિરશૂન્યનિર્જને દેવાલયે વિજને ચતુષ્પથે
ઉજ્જટે ભૂધરતટે નિર્જને દેશે નિર્જન દેવાગરિ શ્રીફલમૂલે
વિજને નદીતીરે ચૈત્યહટ્ટે વટાશ્વત્થમૂલે સ્વગૃહે વા પૂજા ।
પઞ્ચતત્વવિધિના । અક્ષોભ્યમુનિરસ્યાપિ છન્દસ્તુ બૃહતી કૂર્ચં
બીજં શક્તિર્ભુવના વધૂઃ કીલકમ્ । એકજટા તારિણી વજ્રોદકૈકોગ્રજટા
મહાપ્રતિસરા પિઙ્ગોગ્રૈકજટા  આભિમુખ્યેન ષડઙ્ગાનિ  ઇન્દ્રનીલાવર્ણાભા
મૂલમન્ત્રભાઞ્જિ મૂલાધારનાભિહૃદયબ્રહ્મરનન્ધ્રેષુ ભુવના
વધૂકૂર્ચશોષણદહનપ્રોત્સારણામૃતાકૃતિમૂર્તિર્જનનીયા    તત્ત્વવિધિના ।

સજલપ્રાવૃષેણ્યઘનરાજિનિભાહ્યષ્ટવર્ષા પીનોન્નતવક્ષોરુહા
નાનાવિધસ્ત્ર્યલઙ્કાર વિરાજિતા । સર્વા લમ્બોદરી ભીમા
વ્યાઘૃત્વગાવૃતા મહાચીનગુરુકપાલપઞ્ચમુદ્રા વિરાજિતા
ભીમદંષ્ટ્રા  કરાલાસ્યા પિઙ્લોગ્રૈકજટા  ખડ્ગકર્તૃદક્ષિણકરયુગા
કપાલોત્પલવામકારયુગા અક્ષોભ્યમૌલીન્દુપ્રજ્વલિતા
પિતૃભૂમિમધ્યસ્ઠા ધ્યેયા । ચિત્તતોષ્ણાનન્તરં સ્વયમ્ તારિણીતિ
આત્મભેદતયા આત્મનિ સન્તોષ્ય પૂર્વમોંકારં તત આકારઃ
પરે સુરેખે વજ્રરેખે ઉત્તરે કૂર્ચં તદન્તાસ્ત્રવહ્નિજાયા ।
ચતુરસ્રાષ્ટદલત્રિકોણરૂપં યન્ત્રમ્ । લક્ષ્મી સરસ્વતી રતિઃ
પ્રીતિઃ કીર્તિઃ   તુષ્ટિઃ શાન્તિઃ સદાશિવશ્ચાત્ર ગમાગમવશાત્
પુષ્પાઞ્જલિયોગમૂલમન્ત્રરૂપપટલવિહિતકુસુમપરદ્રવ્યદાનતર્પણમ્ ।
નૈવેદ્યભૂતબલિદાનાદિમુખ્યષડઙ્ગાનિ  । ગુરૂનપિ યથાદેશમ્ ।
પૂર્વાદિદિશિ ગણેશવટુકક્ષેત્રપાલયોગિન્યઃ । આગ્નેયાદિષુ
શઙ્ખપાણ્ડર  તારકાન્ । ત્રિકોણેષુ બીજત્રયમ્ । દિશિ
પદ્માન્તકયમાન્તકવિઘ્નાન્તકનરાન્તકાન્ । ત્રિકોણેષુ બીજત્રયમ્
બ્રાહ્મી વૈષ્ણવી માહેશ્વરી શક્તિત્રયયુતા યથાયોગ્યં વસ્ત્રાલઙ્કાર
મહાશઙ્ખમાલયા લક્ષ નિયમેનાનિયમેન વા સિદ્ધવિદ્યાનામ્
દેવજ્ઞાનપ્રકાશકાનામ્ સંજ્ઞાનસઙ્કાન્ । કાલિકાવિહિતાનિ કલ્પાનિ કુર્યાત્ ।
અથ હૈનં ભગવન્તમ્ પરમેષ્ઠિનં સનત્કુમારઃ પપ્રચ્છ યેન
સર્વસ્ય સર્વં ભવતિ તન્મન્ત્રમ્ કથય ભગવન્ કો હિ મન્ત્રાણામ્
પરમા મન્ત્રદેવતાનાઞ્ચ દૈવતમ્ કિમુતાસ્ય વિદ્યાયુગશોધનં
પુત્રપૌત્રકવિત્વઞ્ચ ધનધાન્યકવિત્વઞ્ચ નિર્વાણમોક્ષં ચ
લભતે બુધઃ । કેન વિધિના આરાધ્યતે કેન મન્ત્રેણ સર્વમિતિ ।
અથાહ ભગવાન્ બ્રહ્મા મન્ત્રાણાં પરમો મન્ત્રસ્તારેતિ પરમા તારા સા
દેવતાનાઞ્ચ દેવતા । સર્વદા સ્ત્રીષુ મધ્યેષુ જપેત્ । સ્ત્રિયા યોનૌ
સદા જપેત્ । ઋતુમતીં  ગચ્છેત્ । તુલસીમ્ ત્યજેત્ । એવમ્ કૃત્વા  ગુરુઃ
શિષ્યોઽયુતદ્વયં નિશાયામ્ એકાકી શૂન્યગૃહે તિમિરાલયે ।
તદા સર્વસ્ય સર્વં તરતિ યશસ્યન્તે નરાઃ । ૐ ।
ઇતિ તારોપનિષત્ સમાપ્તા ।
ૐ તારાયૈ નમઃ ।

